
Davaz ci qudasnanaz

Maca ngaanni qudasnanaz naak tupauntu BATU, maca laupan
mintinmut, nau mama in davaz ca qudasnanaz naak, mudaan munludun
kukuza. Maca minsanavan ni mulumag ca qudasnanaz a, matmuz zi hutan,
sanglav, lapat cin tukisu ca davaz ci qudasnanaz naak.

Haiza tu tatsanavan, munhan gaitu ca qudasnanaz mama i davaz, taqu
zamin tu : Asa tan’a qalinga qudasnau’az, na munludun naak, mudadan
talpiia qanin. Mina han sinlibaun tu cia qudasnau’az cin qudasnanazca
magaibu zamin, anagat maca sinbazbaz ci qudasnanaz naak, asa nitu
qalmanggalmang, anaqat tan’a azam qudasnanaz tu sintaqu.

Hani mintingmut, mindangkazin azak, ni’ang ca qudasnanaz mulumagq,
dusa azak nauba’nanaz mama’ azaam kavang, pa’halak ima munhan sipulan
masipul. Maugnin tu tingmut, uka saduan ca qudasnanaz, macingava ki
qudasnau’az, kaucuna niang ca qudasnanaz mucugais? maqgainan ca
qudasnau’az taqu tu, maca qudasnanaz, maipa ludundaingaz mudadaan, nitu
macalpu, na mungain mucaugais ca qudasnanaz su.

Lagain paat diganing, laupan azaam mindangkaz , saduan zami ca

davaz ci qudasnanaz tu matmuzi haval cin cakut, tupa ca qudasnanaz tu,

madai ca laqaibanku han ludundainganz, madia ca mama’az saduan, maca
mitaminduu i amu, na dasuku amu munludum kavivila.

Maca davaz ci qudasnanaz naak maupa anian makanvaivi tu
Kitamasazan, asa azak tanam mama’, malkaming azak katdia davaz ci
qudasnanaz, ua’ mucqga’ micungha’ ca ima na, malilia azak kilinmi
qudasnanaz pasadu i ima naak, tupa ca qudasnanaz tu: masamu asu Ki.
kuciaun qudasnanaz nipag cia magaisgais ca ima naak, musu mincial ca ima
naak. Nanu asa tanaun ca icia madadainganz gabas tu sintataqu, maca icia
Bunun a samacqaing i cikaupa ka miniqgumincan, maca inita ganciapun

minahan madadaingaz tu sinpaska.

